
 
Ala Igen Fi Fena 

Taruxuni ito kelixi 

Tawureta Musa nan kui  

Ala ɲɔxɔ saxi a muxune xɔn ma     
waxatin birin.   
 
Waxatina nde, Isirayila kaane yi 
kamɛn ma.  Min xɔnla mɔn yi e suxu. 
Koni, waxatin birin, Ala balon fima    
e ma, e nun igena.  
 
Sanɲa ma firin, Ala yi igen min daxin 
namini fanyeni e xa. 
 
A singeni nun, ige min daxin yo mi yi 
na yi.  Min xɔnla yi e suxu kati! 

Nayi, yamaan yi lu Musa mafɛlɛ.  E naxa, 
“Nanfera i nxu raminixi Misiran yi alogo 
nxu nun nxɔ diine nun nxɔ xuruseene xa 
fa faxa be min xɔnla ra?  Nxu ki igeni.” 

 

Muxune yi xɔlɔ.  E wama Musa magɔlɔn 
feni gɛmɛn na.  A luxi ndedi e xa Musa 
faxa. 

Musa yi Ala maxandi, a xa nanse ligɛ. 
Alatala yi a yabi, a naxa, “Dangu       
yamaan yɛɛ ra.  Ɛ nun Isirayila fonna 
ndee xa siga.  I xa dunganna suxu i     
yii na.  N tima nɛn i yɛɛ ra fanyen ma.   
I xa fanyen garin, igen minima nɛn,   
yamaan yi a min.” 

 

Musa yi na liga Isirayila fonne                   
yɛɛ xɔri.  

 

Muxune yi igen sɔtɔ, e naxan minma.  

A firindeni, ige min daxin yo mi yi na.            
Nayi, yamaan mɔn yi xɔlɔ Musa ma.  
 
E naxa, “Nanfera i bata nxu ramini Misiran 
yi alogo nxu xa fa faxa tonbonni.                        
Be magaxu.  Balo faɲi yo mi be.  Hali, ige 
min daxin yo mi be.”  
 
Musa nun Haruna mɔn yi Ala maxandi e xa 
nanse liga.  Ala yi e yabi, a naxa, “I ya              
dunganna tongo.  Ɛ nun i tada Haruna xa  
yamaan malan.  Ɛ xa falan ti fanyeni ito xa 
e yɛɛ xɔri, a igen naminima nɛn.”  

Koni, Musa yi xɔlɔ yamaan ma.  Musa mi 
falan ti fanyen xa.  A yi falan ti yamaan 
xa, a naxa, “Ɛ tan murutɛdene, ɛ tuli  
mati!  Fɔ nxu xa igen namini ɛ xa 
fanyeni ito yi ba?”  
 
Musa yi a yiini te, a fanyen garin a     
dunganna ra sanɲa ma firin.  Ige gbeen 
yi mini mafurɛn!  Yamaan yi e min e nun 
e xuruseene.  

 

Koni, Alatala yi a fala Musa nun Haruna 
xa, a naxa, “Bayo ɛ mi laxi n na, ɛ mi n 
binyaxi n ma sariɲanni Isirayila kaane 
yɛtagi, nanara, ɛ tan xa mi yamani ito 
xalima yamanani n naxan soxi e yii.” 

Taruxuni ito birin tixi Yesu nan ma fe ma.  

 

A sɛbɛxi Alaa Kitabun kui, Isirayila kaane 
bata igen min naxan kelixi gɛmɛni.  A mɔn 
sɛbɛxi Alaa Kitabun kui, Marigi Yesu 
findixi gɛmɛn na siimaya igen minima 
dɛnaxan yi.  

A mato, naxan sɛbɛxi Alaa Kitabun nan kui.  
  

Kɔrɛnti Singen 10.3-4: E birin yi na niin donse   
kedenna don, e yi na siimaya ige kedenna min, bayo 
e igen min nɛn keli Alaa gɛmɛni gɛmɛn naxan findixi 
a Muxu Sugandixin na naxan yi biraxi e fɔxɔ ra.  

 

Yoni 7.37-39: Sanla lɔxɔ dɔnxɛni, sanla lɔxɔ gbeena, 
Yesu yi ti, a yi a xuini te, a naxa, “Xa min xɔnla 
naxan ma, a xa fa n ma, a fa a min. Naxan na 
dɛnkɛlɛya n tan ma, siimaya igene minima nɛn na 
kanni alo baana, alo Kitabuna a falaxi kii naxan yi.” 

 

Yesu yi Alaa Nii Sariɲanxin nan ma fe falama.  

